
Humanizm ideyalarını həyata keçirmək 
dövlət siyasətinin əsas prioritetlərindəndir

Xalqımız Zəfər Gününün ildö-
nümünü böyük təmtəraqla qeyd 
etdi. Həmin gün sevincimizə daha 
bir sevinc əlavə olundu. Prezident 
İlham Əliyev 8 Noyabr – Zəfər 
Günü münasibətilə amnistiyanın 
elan olunması təşəbbüsü irəli sür-
dü. Amnistiyanın tətbiq ediləcəyi 
şəxslərin sayına və əhatə etdiyi 
cinayət məsuliyyətindən və cəzadan 
azadetmə institutlarının dairəsinə 
görə bu, ən böyük amnistiyadır. Am-
nistiya – cəzanın yüngülləşdirilməsi, 
yaxud ləğv edilməsidir. Amnistiya elə 
bir normativ-hüquqi aktdır ki, o, hüquq 
pozuntuları törətmiş şəxslərin fərdi 
olaraq müəyyənləşdirilməmiş dairəsi 
barəsində qəbul edilir və həmin 
şəxsləri, onlara qarşı tətbiq olunmuş 
və ya oluna biləcək cəzalardan azad 
edir, yaxud yüngülləşdirir.

Azərbaycan Respublikası Kons-
titusiyasının 95-ci maddəsinin 1-ci 
hissəsinin 19-cu bəndinə əsasən 
amnistiya məsələlərinin həlli Milli 
Məclisin səlahiyyətinə aiddir. Bu 
səlahiyyət təkcə cinayət qanunvericili-
yi ilə məhdudlaşmır. Cinayət qanunu-
na gəldikdə isə, Cinayət Məcəlləsinin 
81-ci maddəsinə əsasən, cinayət 
törətmiş şəxslər amnistiya aktı 
ilə cinayət məsuliyyətindən azad 
edilə bilərlər. Cinayət törətməyə 
görə məhkum olunmuş şəxslər isə 
cəzadan azad edilə bilərlər, ya-
xud onlara təyin olunmuş cəzanın 
müddəti azaldıla bilər. Belə şəxslərin 
cəzasının çəkilməmiş hissəsi daha 
yüngül cəza növü ilə əvəz edilə 
bilər və yaxud belə şəxslər əlavə 
cəzadan azad edilə bilərlər. Amnisti-
ya aktı ilə cəzasını çəkmiş şəxslərin 
məhkumluğunun götürülməsi də 
mümkündür.

Ümummilli lider Heydər Əliyevin 
mərhəmət və insanpərvərlik 
məfkurəsindən çıxış etmək, 
humanizm ideyalarını həyata 
keçirmək dövlət siyasətimizin əsas 
prioritetlərindəndir. Ulu öndərin 
bilavasitə, rəhbərlik etdiyi komissi-
ya tərəfindən işlənib hazirlanan və 
12 noyabr 1995-ci ildə ümumxalq 
səsverməsi yolu ilə qəbul olunan 
müstəqil Azərbaycanın ilk Konstitusi-
yası ölkəmizin demokratik dəyərlərə 
sadiq dövlət kimi inkişafına geniş yol 
açdı. Konstitusiyada əksini tapan 
maddələrin böyük əksəriyyəti insan 
hüquq və azadlıqlarının qorunma-
sına xidmət edir. 1998-ci il fevralın 
10-da ölüm hökmünün ləğvi ilə 
Azərbaycanın adı Şərqdə ilk olaraq 
bu cəzanı ləğv edən ölkə kimi tarixə 

düşdü. Ümummilli lider ölüm hökmü-
nü ləğv etməklə bəşəri humanizmə, 
beynəlxalq hüquq normalarına sadiq-
liyini bir daha nümayiş etdirdi.

1995-ci ildən başlayaraq, mühüm 
hadisələr, bayramlar ərəfəsində əfv 
fərman və sərəncamlarının imzalan-
ması, amnistiya aktlarınin qəbulu sis-
temli xarakter aldı. Səhvini anlayan, 
əməllərindən peşmançılıq keçirənlər 
ulu öndər Heydər Əliyev tərəfindən 
əfv edilir, yenidən normal həyata 
qayıtmalarına imkan yaradılırdı. 
1995-2003-cü illərdə 32 əfv fərman 
və sərəncamı imzalayan, 7 amnistiya 
aktını qəbul edən ümummilli lider 
humanizmin ölkədə həyata keçirilən 
hüquqi siyasətin əsas prinsiplərindən 
biri oldugunu təsdiqləmişdir. 

Ulu öndərin möhkəm təməllər 
üzərində əsasını qoyduğu huma-
nizm siyasətini uğurla davam etdirən 
Prezident İlham Əliyev əfvetmə 
institutunun çevik və işlək mexanizm 
əsasında fəaliyyətini təmin edərək, 
cinayət törətmiş şəxslərin bağışlan-
ması ənənəsini inkişaf etdirmişdir. Bu 
amallara sadiq qalan Birinci vitse-
prezident, Heydər Əliyev Fondunun 
prezidenti Mehriban xanım Əliyevanın 
təşəbbüsü ilə Milli Məclis tərəfindən 
amnistiya aktının qəbul edilməsi ulu 
öndərin əsasını qoyduğu xeyirxah-
lıq ənənələrinin davamının əyani 
təcəssümüdür. Fəaliyyətində huma-
nizm və insanpərvərlik ideyalarını 
rəhbər tutan, qayğı və yardıma ehti-
yacı olan insanlara daim kömək edən 
Heydər Əliyev Fondunun prezidenti 
Mehriban xanım Əliyevanın təşəbbüsü 
ilə 2007-ci ildən başlayaraq qəbul 
edilmiş amnistiya aktları əsasında 
30 minə yaxın məhkum müxtəlif növ 
cəzalardan azad edilmişdir.

Zəfər Günü ilə əlaqədar qəbul 
olunmuş amnistiya aktı ölkəmizin 
humanizm siyasətinə sadiqliyinin 
davamıdır. Respublikamızın ərazi 
bütövlüyünün təmin edilməsi ilə 
bərqərar olmuş ədalət və hüququn 
aliliyi ideallarının hər bir dövlət və 
cəmiyyət üçün əhəmiyyətini vurğula-
yaraq, humanizm ənənələrini davam 
etdirərək, cinayətlərin xarakteri və icti-
mai təhlükəlilik dərəcəsini nəzərə ala-
raq, cəzadan azad olunacaq şəxslərin 
dövlətimizin rifahına və inkişafına öz 
töhfələrini verəcəklərinə ümid edərək, 
Azərbaycan Respublikası Konstitusi-
yasının 95-ci maddəsinin I hissəsinin 
19-cu bəndini rəhbər tutaraq 8 
Noyabr Günü münasibətilə qəbul 

edilən amnistiya aktı respublikamızda 
insan amilinə verilən dəyərin növbəti 
nümunəsidr.

Vətən müharibəsində qazanılmış 
tarixi qələbənin birinci ildönümü ilə 
bağlı bu qələbənin memarı möhtərəm 
Prezidentimiz İlham Əliyevdir. 
Bu günə qədər Azərbaycanda 67 
əfvetmə haqqında sərəncam imza-
lanıb. Bu sərəncamlar 8 774 nəfərə 
şamil edilib. Ölkə başçısı Prezi-
dent İlham Əliyev tərəfindən 35 əfv 
sərəncamı imzalanıb ki, bu da 5 
672 nəfərə şamil olunub. Bu günə 
qədər həyata keçirilən 11 amnistiya 
aktı 11 min 7770 şəxsə şamil edilib. 
Prezident İlham Əliyevin hakimiyyəti 
dövründə, Heydər Əliyev Fondunun 
təşəbbüsü ilə 4 amnistiya aktı 40 min 
412 nəfərə şamil olunub. Zəfər Günü 
münasibətilə həyata keçirilən am-
nistiya dövlətin hümanist siyasətinin 
növbəti təzahürüdür. 

Tarixi zəfərin birinci ildönümü 
ilə bağlı elan edilən amnistiya aktı 
ümumilikdə 15 mindən çox şəxsə 
şamil ediləcək. Bunlardan azadlıq-
dan məhrumetmə yerlərində cəza 
çəkən 3 mindən çox şəxsin azad 
ediləcəyi, habelə 3 minədək şəxsin 
cəzalarının çəkilməmiş hissəsinin 
azaldılacağı qərara alınıb. Amnistiya 
aktına əsasən, Vətən müharibəsində 
və Azərbaycan Respublikasının 
suverenliyinin və ərazi bütövlüyünün 
qorunması uğrunda aparılan digər 
döyüş əməliyyatlarında iştirak etmiş, 
habelə döyüş əməliyyatlarında həlak 
olmuş şəxslərin yaxın qohumlarının, 
Azərbaycan Respublikasının orden 
və medalları ilə təltif olunanlar, Vətən 
müharibəsi dövründə mülki əhaliyə 
qarşı hərbi təxribat nəticəsində əlil 
və ya həlak olmuş şəxslərin yaxın 

qohumlarının, habelə böyük ictimai 
təhlükə sayılmayan cinayət törətmiş 
şəxslərin cinayət məsuliyyətindən 
azad edilməsi nəzərdə tutulur.

Böyük Qələbənin ildönümünü 
qeyd edən xalqımız üçün bu amnisti-
ya aktı ikiqat sevinclidir. Amnistiyaya 
düşən şəxslər bu humanist aktdan 
düzgün nəticə çıxarmalı, bundan son-
ra Azərbaycan dövlətinin qanunlarına 
əməl etməlidirlər.

Amnistiya aktı dörd bölmədən 
ibarətdir: Amnistiya tətbiq edilən 
şəxslərin dairəsi, amnistiyanın 
tətbiqinə məhdudiyyətlər, amnistiya 
aktının hüquqi qüvvəsi və amnistiya-
nın tətbiqi qaydaları. 

Budəfəki amnistiyanın tətbiq 
edilən şəxslərin dairəsi isə çox 
genişdir. İkinci bölmədə qeyd olunur 
ki, “Amnistiya aktlarının tətbiqinin 
məhdudlaşdırılması haqqında” 
Azərbaycan Respublikasının 1994-cü 
il 24 fevral tarixli 793 nömrəli Qa-
nununda nəzərdə tutulmuş şəxslər 
barəsində amnistiya tətbiq edilmir. 
Bu qərarın 1-ci, 3-cü, 6-cı və 8-ci 
hissələri, 9.1-ci bəndi və 9.2.1-
ci yarımbəndi aşağıdakı şəxslər 
barəsində tətbiq edilmir.

Bu qərar qəbul olunduğu gündən 
qüvvəyə minib. Qərarın 1–7-ci 
hissələri amnistiya aktı qüvvəyə 
mindiyi günədək qüvvəyə minmiş 
hökmlər əsasında məhkum edilmiş, 
həmçinin həmin tarixədək qüvvəyə 
minmiş məhkəmə qərarları əsasında 
cəza təyin edilmiş və ya şərti 
məhkum edilmiş, cəzasının çəkilməsi 
təxirə salınmış, şərti olaraq vaxtın-
dan əvvəl azad edilmiş, cəzaçəkmə 
müəssisəsinin növü dəyişdirilmiş 
şəxslər, habelə bu Qərar qüvvəyə 
mindiyi günədək çıxarılaraq amnistiya 
aktı qəbul edildikdən sonra qüvvəyə 
minmiş hökmlər əsasında məhkum 
edilmiş şəxslər barəsində tətbiq edilir. 
Həmçinin, bu qərarın 8-ci və 9-cu 
hissələri amnistiya aktı qüvvəyə min-
diyi günədək cinayət törətmiş şəxslər 
barəsində tətbiq edilir.

Amnistiyanın tətbiqi qaydala-
rından bəhs edən 4- cü bölmədə 
qeyd edilir ki, Amnistiya Azərbaycan 
Respublikasının Cinayət, Cinayət-
Prosessual və Cəzaların İcrası 
məcəllələrinin tələblərinə uyğun 
olaraq, aşağıdakı orqanlar tərəfindən 
tətbiq edilir: cəzaçəkmə müəssisələri, 
intizam xarakterli hərbi hissənin və 
hərbi hissələrin komandanlığı, icra 
məmurları, təhqiqat və ya ibtidai istin-
taq orqanları, məhkəmələr.

Bu qərarın 23.1–23.4-cü 
bəndlərində nəzərdə tutulmuş or-
qanlar amnistiyanın tətbiq edilməsi 
barədə qərarları müvafiq prokurorla-
rın razılığı ilə qəbul etməlidirlər. 

Artıq xeyli vaxtdır ki, amnistiya 
aktının icrasına başlanılıb. Bu sənəd 
minlərlə ailəyə sevinc bəxş edib. 
Amnistiya aktı bir daha təsdiqlədi ki, 
Prezident İlham Əliyev insan amilini 
həmişə yüksək dəyərləndirib. Dövlət 
başçımızın humanizm prinsiplərinə 
sadiqliyi, şübhəsiz ki, ölkəmizdə 
mütəmadi olaraq əfv sərəncamlarının 
imzalanmasında və amnistiya akt-
larının qəbulunda özünü bir daha 
göstərir. 

Ramiz ƏLİYEV,  
Cəbrayıl rayon prokuroru,  

kiçik ədliyyə müşaviri

Ermənistan Azərbaycan qarşısında 
tab gətirə bilmədiyini dərk edir

Azərbaycan torpaqlarının işğalı dövründə 
Ermənistan tərəfindən yerləşdirilən müxtəlif 
növ minalar və digər partlayıcı qurğular yeni 
terror aksiyasının təzahürüdür. 30 il ərzində 
Ermənistanın azərbaycanlılara qarşı törətdiyi 
terror aktları nəticəsində çox sayda dinc 
əhali, hərbçi həyatını və ya sağlamlığını itirib. 
2020-ci il 10 noyabr tarixində Azərbaycan, 
Rusiya və Ermənistan rəhbərliyi tərəfindən 
üçtərəfli bəyanatın imzalandığı gündən bəri 
minalar 120-dən çox insanın həlak olmasına 
və yaralanmasına səbəb olub. 

Ermənistan siyasi və hərbi rəhbərliyinin 
vaxtilə işğal altında saxladıqları bu 
ərazilərə basdırılan minaların xəritələrinin 
verilməsindən uzun müddət imtina etmələri, 
hətta işğalçıların həmin ərazilərdən çıxarkən 
xüsusilə mülki ərazilərə işarələnməmiş mina-
ları basdırması, son günlərə qədər təxribat 
diversiya qrupları vasitəsilə yeni minaların 
basdırılmasına cəhd etməsi onların daha çox 
insan tələfatına yol açmaqda və regionda 
yeni münaqişə ocaqlarının yaradılmasında 
maraqlı olduğunu göstərir. Bu, Ermənistanın 
beynəlxalq hüquq normalarını və humanizm 
prinsiplərini pozmasının növbəti təzahürüdür. 

2021-ci il yanvarın 11-də Moskvada 
Rusiya, Azərbaycan və Ermənistan liderləri 
arasında keçirilən üçtərəfli görüş zama-
nı da doğma dədə-baba torpaqlarından 
didərgin salınmış sakinlərin geri qaytarıl-
ması müzakirə mövzusu olmuşdu. Görüşün 
məqsədi 2020-ci il noyabrın 10-da keçmiş 
Dağlıq Qarabağa dair imzalanmış üçtərəfli 
bəyanatın reallaşdırılmasının gedişini, möv-
cud problemlərin aradan qaldırılmasına və 
regionda dinc həyatın qaydaya salınmasına 
dair sonrakı addımların birlikdə müzakirəsi 
olmuşdu. Əhalinin öz yudlarına qaytarılması 
üçün, ilk növbədə, həmin ərazilərin minalar-
dan təmizlənməsi əsas şərtlərdən biridir. 

Azərbaycan Respublikası humanizm 
prinsiplərini əsas tutaraq, əsir düşmüş erməni 
hərbçilərinin Ermənistana təhvil verilməsində 
heç bir problem yaratmır. Axırıncı dəfə 
 2021-ci il dekabrın 4-də daha 10 erməni əsilli 
hərbi qulluqçu Ermənistana təhvil verilib. 
Həmin hərbçilər 2021-ci il noyabrın 16-da 
dövlət sərhədinin Kəlbəcər istiqamətində 
törədilən təxribatın qarşısı alınarkən saxlanıl-
mışdılar.

Bütün bunlardan, eyni zamanda, aparıl-
mış danışıqlar nəticəsində Ermənistan tərəfi 
işğaldan azad olunan digər ərazilərimizin 
mina xəritələrini də Azərbaycan tərəfinə təhvil 
verib. 

Mina xəritələrinin əldə olunmasında 
Rusiya Federasiyasının Müdafiə Nazirliyinin 
vasitəçilik missiyası da mühüm rol oynayıb. 
Xatırladaq ki, 2021-ci il iyulun 3-də Rusiya 
Federasiyasının təşəbbüsü ilə Ermənistan 
işğal dövründə Füzuli və Zəngilan rayonların-
da basdırdığı təqribən 92 min tank və piyada 
əleyhinə minalara dair xəritələri Azərbaycan 
tərəfinə təqdim etmişdi. 

Mehman İSMAYILOV,  
politoloq

Erməni futbolçuları tərəfindən Azərbaycan 
bayrağına qarşı təhqiredici hərəkətlərin 

edilməsi ilə bağlı cinayət işi başlanıb
 Ermənistanın hərbi-siyası rəhbərliyi özünün təcavüzkar mahiyyətini 

növbəti dəfə nümayiş etdirməklə milli ədavət və düşmənçilik niyyəti ilə 
beynəlxalq hüququn fundamental norma və prinsiplərini kobud şəkildə 
pozmaqla ölkəmizə qarşı təxribat yönümlü hərəkətləri davam etdirir.

Baş Prokurorluğun mətbuat xidmətindən 
AZƏRTAC-a bildiriblər ki, bəzi kütləvi in-
formasiya vasitələrində və müxtəlif sosial 
media səhifələrində erməni futbolçularının 
Azərbaycan Respublikasının dövlət bayrağı 
barədə təhqiredici hərəkətlər etmələrinin 
videogörüntüləri yayılıb. 

Faktla bağlı Azərbaycan Respublikası Baş 
prokuroru tərəfindən Cinayət Məcəlləsinin 
283.2.3-cü (Milli, irqi, sosial və ya dini nifrət 
və düşmənçiliyin salınması mütəşəkkil 
dəstə tərəfindən törədildikdə) və 324-cü 
(Azərbaycan Respublikasının dövlət bayrağı 
və ya Azərbaycan Respublikasının dövlət 
gerbi barədə təhqiredici hərəkətlər) maddəsi 
ilə cinayət işi başlanmaqla istintaqın aparıl-
ması Baş Prokurorluğun İstintaq İdarəsinə 
həvalə olunub.

İş üzrə hüquqi yardım haqqında 
vəsatətlər göndərilməklə digər ölkələrin 
prokurorluq orqanları, o cümlədən aidiyyəti 
dövlət qurumları ilə birgə  cinayət törətmiş 
şəxslərin müəyyənləşdirilərək məsuliyyətə 
cəlb olunmaları istiqamətində zəruri tədbirlər 
görüləcək.

Bu il ölkədə iqtisadi artımın 
bərpası və sürətlənməsində 
pandemiya ilə bağlı hökumətin 
iqtisadiyyata genişmiqyaslı dəstək 
proqramlarının həyata keçirilməsi 
mühüm rol oynayıb. Bu məqsədlə 
noyabrın 1-dək 243 mindən 
çox muzdlu işçiyə 250 milyon 
manatadək vəsait ödənib, 108 
minədək fərdi (mikro) sahibkara 
113 milyon manatdan çox maliyyə 
dəstəyi göstərilib. Məhz bunun 
nəticəsidir ki, cari ilin doqquz ayı 
ərzində ÜDM 4,8 faiz artıb. Əgər 
2017-2020-ci illərdə qeyri-neft 
sənayesində əlavə dəyərin orta 
illik artım tempi 9,3 faiz təşkil 
edirdisə, bu ilin yanvar-sentyabr 
aylarında qeyri-neft sənayesində 

əlavə dəyər 20 faizdən çox 
yüksəlib. 

Onu da qeyd edək ki, ötən il 3 
faizdən çox azalan qlobal ÜDM-
in bu il ərzində 5,9 faiz artacağı 
proqnozlaşdırılır. Azərbaycanda 
rəqəmsal transformasiyanın, Qa-
rabağ və Şərqi Zəngəzurda “yaşıl 
iqtisadiyyat”ın inkişaf prioriteti kimi 
seçilməsi nəticəsində respublika-
mızın xeyli üstünlük qazanacağı 
gözlənilir. 

Cari ilin 10 ayında vergi daxi-
lolmaları da 16 faizədək artaraq 
7,4 milyard manata çatıb, proq-
noz 122 faiz səviyyəsində icra 
olunub, proqnozdan əlavə dövlət 
büdcəsinə 1,3 milyard manatdan 
çox vəsait daxil olub. Qeyri-neft 

sektoru üzrə vergi daxilolmaları 
isə 13 faizədək artaraq 5,4 milyard 
manata çatıb, proqnoz 116 faiz 
səviyyəsində icra olunub. Sektor-
dan daxilolmalar ümumi daxilol-
maların 73 faizini ötüb.

Azərbaycanın strateji val-
yuta ehtiyatlarının həcmi bu ilin 
noyabr ayının əvvəlinə kimi, 53 
milyard ABŞ dollarını ötüb ki, bu 
da proqnozlaşdırılan illik ÜDM-in 
təqribən 110 faizinə ekvivalent-
dir. Cari ilin 10 ayında qeyri-neft 
ixracının həcmində 42 faizlik 
artım müşahidə olunub ki, bu 
da ən yüksək tarixi göstəricidir. 
Bütövlükdə 2021-ci il üzrə qeyri-
neft ixracının həcminin 2,4 milyard 
ABŞ dollarından yüksək olacağı 
gözlənilir.

Ümumiyyətlə, son beş ildə 
(2016-2020-ci illər) Azərbaycanın 
strateji valyuta ehtiyatları 12,8 
milyard ABŞ dolları və ya 34,5 
faiz artıb. Bu barədə Azərbaycan 
Respublikası Dövlət Neft Fondu-
nun (ARDNF) 2020-ci il üzrə hesa-
batında bildirilir ki, 2016-cı ildə 
ölkənin strateji valyuta ehtiyatları 

37,1 milyard dollar təşkil edirdisə, 
2020-ci ildə onların həcmi 49,9 
milyard dollaradək yüksəlib.

Qeyd edək ki, ölkənin strateji 
valyuta ehtiyatları Azərbaycan 
Mərkəzi Bankının rəsmi valyu-
ta ehtiyatları və Neft Fondunun 
aktivlərinin məcmusudur.

Hesabata əsasən, 2016-
2020-ci illər ərzində ARDNF-nin 
aktivləri 33,2 milyard dollardan 
43,6 milyard dollaradək yüksəlib 
(10,4 milyard dollar və ya 31,3 faiz 
artıb).

Hesabat dövründə Mərkəzi 
Bankın valyuta ehtiyatlarının 
kəskin artımı da müşahidə olunur. 
Belə ki, 2016-2020-ci illər ərzində 
AMB-nin valyuta ehtiyatları 4 
milyard dollardan 6,4 milyard 
dollaradək artıb (2,4 milyard dollar 
və ya 60 faiz artıb).

Prezident İlham Əliyevin 
rəhbərliyi ilə Azərbaycanda 
son illərdə qeyri-neft sektoru-
nun inkişafının təmin olunması, 
iqtisadiyyatın müxtəlif sahələrinin 
şaxələndirilməsi, ölkəmizin ixrac 
potensialının artırılması, xarici in-

vestisiyanın cəlb edilməsi, biznes 
və investisiya mühitinin daha da 
yaxşılaşdırılması istiqamətində bir 
sıra önəmli layihələr icra olunub. 

Pandemiyanın dünyada ya-
ratdığı böyük iqtisadi və maliyyə 
çətinliklərinə baxmayaraq, hazırda 
Azərbaycanda bu proseslər 
uğurla davam edir. Bütün bunlar 
isə ölkəmizə xarici investisiya 
qoyuluşuna müsbət zəmin yara-
dır, həmçinin ixrac potensialını 
gücləndirir. 

Reallaşdırılan tədbirlərin 
nəticəsidir ki, bu ilin yanvar-sent-
yabr ayları ərzində qeyri-neft 
sənayesi məhsulları ixracı 1,6 
dəfə yüksəlib, bu sahədə ən 

yüksək göstəriciyə- 41 faizədək 
artıma nail olunub. 

Doqquz ayda sənaye 
məhsulları ixracının 320 milyon 
dolları sənaye zonalarının payına 
düşüb. Yeri gəlmişkən, indiyədək 
sənaye zonalarında 5 milyard 
manatdan çox məhsul istehsal 
edilib. Bunun 1,4 milyard manatlıq 
hissəsi və ya təxminən 28 faizi isə 
ixrac olunub.

Hazırda mənfur düşmənin 
uzun illər ərzində viran qoyduğu 
yurdlarımıza yeni nəfəs verilir, 
avtomobil və dəmir yolları çəkilir, 
elektrik, qaz, su təchizatı və 
kənd təsərrüfatı infrastrukturları 
qurulur, tarixi, mədəni, dini irsimiz 

bərpa olunur, beynəlxalq hava 
limanları tikilir. Böyük qayıdışın 
təmin edilməsi, işğaldan azad 
olunmuş ərazilərimizin bərpa 
və yenidənqurma işləri ilə ölkə 
iqtisadiyyatına reinteqrasiyası, 
bununla əlaqədar dövlətimizin 
müdafiə qabiliyyətinin 
möhkəmləndirilməsi, milli 
təhlükəsizliyinin gücləndirilməsi 
məsələsi Azərbaycan 
Prezidentinin ölkəmizin 2030-cu 
ilədək sosial-iqtisadi inkişafına 
dair cari ilin fevral ayında 
müəyyənləşdirdiyi 5 illik inkişaf 
prioritetlərindən biridir.

“Xalq qəzeti”

Ermənistan Azərbaycan Silahlı Qüvvələri qarşısında tab gətirə bilmədiyini 
çox yaxşı dərk edir. Başqa çıxış yolu da qalmayıb. Ötən il sentyabrın 27-də 
başlanan müharibədə 44 gün ərzində aldığı sarsıdıcı zərbələrin təsirindən 
hələ də özünə gələ bilməyən düşmən sülh müqaviləsini imzalamaq 
məcburiyyətindədir. Son vaxtlar revanşist qüvvələr sərhədboyu ərazilərdə 
müxtəlif təxribatlar törətməyə cəhd edən zaman, başları üzərində “dəmir 
yumruğ”u gördülər. Bundan sonra minalanmış ərazilərin xəritəsini vermək 
məcburiyyətində qaldılar. Ermənistan regionda yeni yaradılmış reallıqları 
qəbul etməyə məhkumdur. 

Prezident, müzəffər Ali Baş Komandan İlham Əliyevin 
rəhbərliyi ilə rəşadətli ordumuzun qazandığı şanlı qələbə 
Azərbaycanın müstəqillik tarixinin müstəsna əhəmiyyətli 
hadisələrindəndir. Tarixə qızıl hərflərlə yazılmış 44 günlük Vətən 
müharibəsi nəticəsində Ermənistan silahlı qüvvələrinə sarsıdıcı 
zərbələr endirildi, işğal altında olan topaqlarımız azad edildi və 
ərazi bütövlüyümüz təmin olundu. Döyüş meydanında qazanılan 
böyük Zəfər siyasi-diplomatik müstəvidə də təsdiqləndi. Ağdam, 
Kəlbəcər və Laçın rayonlarının şəhid vermədən, bir güllə belə 
atmadan, dinc yolla Azərbaycana qaytarılması nəticəsində tarixi 
ədalət bərpa olundu. Azərbaycan BMT-nin, digər beynəlxalq 
təşkilatların qərarlarının icrasını öz gücü ilə təmin etdi. Uzun 
illər ərzində dövlətimizin inkişafına ciddi problem yaradan, 
əhalinin narahatlığına səbəb olan Ermənistan – Azərbaycan 
münaqişəsinə son qoyuldu. 

Prezident İlham Əliyevin rəhbərliyi ilə ölkəmiz son 18 
ildə sürətli inkişaf yolu keçib. Azərbaycanda qeyri-neft 
sektorunun inkişafının təmin olunması, iqtisadiyyatın 
müxtəlif sahələrinin şaxələndirilməsi, ixrac potensialının 
artırılması, xarici investisiyanın cəlb edilməsi, biznes 
və investisiya mühitinin daha da yaxşılaşdırılması 
istiqamətində bir sıra önəmli layihələr reallaşdırılıb. Bütün 
bunların nəticəsində iqtisadiyyat 3 dəfədən çox artıb. 
Ölkə iqtisadiyyatına 300 milyard dollara yaxın investisiya 
yatırılıb. İndiyədək isə ölkədə verilən 513 investisiya təşviqi 
sənədi üzrə layihələrin ümumi dəyəri 4,6 milyard manat 
təşkil edib ki, bu da əsasən regionlarda həyata keçirilən 
layihələrin payına düşüb.

